
Kumara or Kartikeya Sahasranama Stotram

ಕುಮಾರಸಹಸ್ರನಾಮಸ್ತೋತ್ರಂ ಅಥವಾ
ಕಾರ್ತಿಕೇಯಸಹಸ್ರನಾಮಸ್ತೋತ್ರಂ

ಓಂ ಶ್ರೀಗಣೇಶಾಯ ನಮಃ .
ಭೈರವಃ -
ಧನಂ ದಾರಾನ್ಸುತಾನ್ಕ್ಷೇತ್ರಂ ಧಾನ್ಯಂ ಪಶುಧನಂ ತಥಾ .

ಪ್ರಾಪ್ನೋತಿ ಪುರುಷೋ ನಿತ್ಯಂ ಸ್ಮರಣಾದ್ಯಸ್ಯ ಸ್ವಾಮಿನಃ ..
ತಸ್ಯ ವಕ್ಷ್ಯೇ ಕುಮಾರಸ್ಯ ದಿವ್ಯಂ ನಾಮಸಹಸ್ರಕಂ .

ಸರ್ವತಃ ಪಾಪಹಂ ಧರ್ಮ್ಯಂ ಜಪ್ಯಮೇತನ್ಮುಮುಕ್ಷುಭಿಃ ..
ವಿನಿಯೋಗಃ -
ಅಸ್ಯ ಶ್ರೀಸ್ವಾಮಿಕಾರ್ತಿಕೇಯನಾಮಸಹಸ್ರಸ್ಯ,ಬ್ರಹ್ಮಾ ಋಷಿಃ,
ಗಾಯತ್ರೀ ಛಂದಃ,ಷಡಾನನೋ ದೇವತಾ,ಹಾಂ ಬೀಜಂ, ಕುಮಾರಾಯೇತಿಶಕ್ತಿಃ,
ನಮ ಇತಿ ಕೀಲಕಂ,ಆತ್ಮನೋ ವಾಙ್ಮನಃಕಾಯೋಪಾರ್ಜಿತಪಾಪನಿವಾರಣಾರ್ಥಂ
ಚತುರ್ವರ್ಗಸಿದ್ಧಯರ್ಥೇ ಪಾಠೇ ವಿನಿಯೋಗಃ ..
ಕಾಂ ಕೀಂ ಕೂಂ ಕೈಂ ಕೌಂ ಕಃ ಇತಿ ನ್ಯಾಸಃ
ಧ್ಯಾನಂ -

ದೇವಂ ಷಣ್ಮುಖಭೂಷಿತಂ ಸುಚತುರಂ ತಂ ದ್ವಾದಶಾಕ್ಷಂ ಜಟೋ-
ತ್ತಂಸಂ ಶಕ್ತಿಧರಂ ಸುಶುಕ್ಲಮಮಲಂ ಸದ್ವೈಜಯಂತ್ಯಾಶ್ರಿತಂ .

ಘಂಟಾಪಾಣಿಮುಮಾಂಕ ಶೀಲಿನಮಽಜಾನಂದಂ ಶಿಖೀಂದ್ರಾಲಯಂ
ಧ್ಯಾಯೇಽಭೀಷ್ಟವರಪ್ರದಂ ಹೃದಿ ಸದಾ ರಕ್ತಾಂಗರಾಗಸ್ರಜಂ ..

ಓಂ ಕಾರ್ತಿಕೇಯಾಯ ವಿದ್ಮಹೇ .ಸೇನಾಧಿಪತಯೇ ಧೀಮಹಿ .

ತನ್ನಃ ಕುಮಾರಃ ಪ್ರಚೋದಯಾತ್ .. repeat 3 times

ಅಥ ಸಹಸ್ರನಾಮಸ್ತೋತ್ರಂ .

ಓಂ ಭೈರವ ಉವಾಚ -

ಓಂ ಕುಮಾರಃ ಕವಚೀ ಕಂದಃ ಕರ್ಮಠಃ ಕಲಿಕಾಲಜಿತ್ .

ಕಂದರ್ಪರೂಪಃ ಕಾಮೇಶಃ ಕಾಲಪುತ್ರಃ ಕಲಾಧರಃ .. 1..
ಕಲಂಕರಹಿತಃ ಕಾಲಕಲನಃ ಕಲಿಕಾಲಿಕಃ .
ಕಲಾಕಲಿತಕಃ ಕಾಮೀ ಕಾಮನಾಶಃ ಕರಾಸ್ಪದಃ .. 2..

ಕಠೋರಚಿತ್ತಃ ಕಲಶೀ ಕಲಃ ಕಲಕಲಾಕರಃ .
ಕರೀರನೀಲಃ ಕಿಂಜಲ್ಕಕಲಿತಃ ಕೋಕಿಲಾಲಪಃ .. 3..
ಕರಿವಕ್ತ್ರಾಗ್ರಗಃ ಕೀಲಾಜಟಃ ಕಲಿಲನಾಶನಃ .
ಕೋಲಪೂಜ್ಯಃ ಕೀಲಮೋಕ್ಷಃ ಕಪಿಲಃ ಕಪಿಲಾನನಃ .. 4..
ಕಲಕಲಃ ಕಲಾಲಾಪಃ ಕಂದರ್ಪೀ ಕಪಟಾಪಹಃ .
ಕಃ ಕಂ ಕೇನಃ ಕಪೇಂದ್ರಾಸ್ಯಃ ಕಪಿಃ ಕಪಿಲರೂಪಧೃತ್ .. 5..

ಕೀನಾಶನಾಶಃ ಕಂಕಾಲಧಾರೀ ಕಕ್ಕೋಲಭಕ್ಷಕಃ .
ಕಪೋಲೀ ಕಮಲಾಕಾಂತಃ ಕಮಲಃ ಕೀಶವರ್ಧನಃ .. 6..
ಕೀರವಾಕ್ಕ್ರೂರಹಾಕ್ತೂರಃ ಕೂರ್ಮಪೃಷ್ಠಃಕ್ರಮೋಽಕ್ರಮಃ .
ಕ್ರೌಂಚಾರಿಃ ಕ್ರಕಚೋದೀರ್ಣಃ ಕೃತ್ತಿವಾಸಃ ಕೃತೀ ಕೃತಂ .. 7..

ಕರಾಲಃ ಕುಲಸಂಪೂಜ್ಯಃ ಕೂಲಹಾ ಕುಲಚೇತನಃ .
ಕ್ರವ್ಯಾದ್ಗಣಪರೀವಾರಃ ಕ್ರವ್ಯಾದಃ ಕದಲೀಮೃದುಃ .. 8..
ಕಲಾಪಿಯಾನಃ ಕೃಕರಃ ಕಾರುಃ ಕಾರೀ ಕರಃ ಕುರಃ .
ಕಲ್ಲೋಲದೋಃಕಟೀನಗ್ನಃ ಕೋಟಿದಃ ಕೋಟಿತತ್ಪರಃ .. 9..
ಕಟಕೀ ಕಟವಃ ಕೋಟ್ಟಸ್ಥಾನಃ ಕರಭವರ್ತನಃ .
ಕಾಲರೂಪಃ ಕಂಬಗಲಃ ಕರಿಗಃ ಕಲಗಃ ಕರೀ .. 10..

ಕರ್ಮೀರಃ ಕಲ್ಮಷಃ ಕಂಠೀ ಕೃತಜ್ಞಃ ಕೃತ್ತಿಭಾಸ್ವರಃ .
ಕುವೇರಬಂಧುಃ ಕಾಶೀಪಃ ಕೃಶಮಧ್ಯಃ ಕೃಶಾನುದೃಕ್ .. 11..

ಕುಂಡಲ್ಯಲಂಕೃತಃ ಕೇಶಚಣಃ ಕಚಮಣಿಃ ಕಚಃ .
ಕಶ್ಮೀರನಿಲಯಃ ಕಂಪಶ್ಚರಾಚರಗುರುಶ್ಚರಃ .. 12..
ಚಲಾಚಲಶ್ಚಲಜ್ಜಿಹ್ವಶ್ಚಂಪಾಪತಿಶ್ಚಮೂಪತಿಃ .
ಚಷಾಲನಿಲಯಶ್ಚಂಡೀಪ್ರಿಯಪುತ್ರಶ್ಚಯಶ್ಚುಪಃ .. 13..
ಚಮೂರಚರ್ಮವಾಸೀ ಚ ಚಮಕಶ್ಚಮರೀಗತಿಃ .
ಚಪಲಾದ್ಯುತಿಭೃಚ್ಚಂಡಶ್ಚಂಡಾಲಕ್ಷಪಣಶ್ಚಹಃ .. 14..
ಚಕೋರನೇತ್ರಶ್ಚೇಲಾಸಶ್ಚಮಸೀ ಚೀನವಸ್ತ್ರಭೃತ್ .

ಚಾರ್ವಾಂಗಶ್ಚೀರವಾಂಶ್ಚಂದ್ರಕಲಾಕಲಿತಶೇಖರಃ .. 15..
ಚಂದ್ರಶೀತಶ್ಚಂದ್ರದ್ಯೋತೀ ಚಂದ್ರಕಾವೃತದೇಹಭೃತ್ .

ಚಂದನಾಲೇಪನಶ್ಚಂದ್ರಶ್ಚಂದ್ರಶೇಖರಲಾಲಿತಃ .. 16..
ಚಾಣೂರಮರ್ದನಶ್ಚಕ್ರಧಾರೀ ಚಕ್ರವರಾನತಃ .
ಚಕ್ರಮಧ್ಯಗತಶ್ಚಕ್ರೀ ಚಾಕ್ರಿಕಶ್ಚಂಡವಿಗ್ರಹಃ .. 17..
ಚಂಪಕಾಲಂಕೃತಶ್ಚಾರ ಚಾರುನೇತ್ರ ಚಲಾಽಲಕಃ .
ಚಲದ್ಭೂಶ್ಚೀಭನಶ್ಚಾರುಶ್ಚೌರಹಾ ಚೋಲಪೂಜಿತಃ .. 18..

ಚರಿತ್ರಚಂಚುಚಂಡೀಶಶಾಸ್ತಾ ಚಾಮರಚರ್ಚಿತಃ .
ಚಲನೀಲಗತಿಶ್ಚೋಷ್ಯಾಸ್ವದುಜ್ಞಶ್ಚುಂಬಕಶ್ಚಲಃ .. 19..
ಚಲಾಕ್ಷಶ್ಚಪಲೋನ್ಮಾಥೀ ಚಂಪೇಯಧವಲಶ್ಚಕಃ .
ಚಂಪೂಸ್ತವ್ಯಶ್ಚಾರಕಶ್ಚಚರಕಜ್ಞನಿಷೇವಿತಃ .. 20..
ಚಾಣಿಕ್ಯಕುಶಲಶ್ಚಿತ್ರಶ್ಚಿತ್ರಕರ್ಮಾಚ ಚರ್ಮಭೃತ್ .

ಅಲುಂಪಕಶ್ಚ ಚಂಡಾಂಶುಶ್ಚಾಮೀಕರನಿಭಾನನಃ .. 21..
ಚಟತ್ಕಾರಕೃತಾರಾವಶ್ಚಂಡೀವಂದ್ಯಶ್ಚಲಾಲಿಕಃ .
ಚತುರ್ಥೀಪ್ರಿಯಪೂರ್ವಶ್ಚ ಚತುರ್ಥೀಪ್ರಿಯಪಾಲನಃ .. 22..
ಚತುರಶ್ಚತುರಾಂಗಾಢ್ಯಶ್ಚತುಷ್ಪಥಕೃತಾಲಯಃ .
ಚತುರವ್ರತಪೂಜ್ಯಶ್ಚ ಚತೂರಶ್ಚರಣಾರ್ಚಿತಃ .. 23..
ಚಂಚರೀಕಕೃತಾಲಾಪಶ್ಚಿರಧ್ಯೇಯಶ್ಚಿರಾತೃಪಃ .
ಚಂಚುರಶ್ಚೋದ್ಯಕರ್ತಾ ಚ ಚೋದಕಶ್ಚೋದನಾಪ್ರಿಯಃ .. 24..
ಚುಲಕಾಚಮಕಶ್ಚಿತ್ರಚಿತ್ರಕಾಂಕಿತಗೋಧಿಕಃ .
ಚಿತ್ರಾಂಗದಶ್ಚಿತ್ರಭೂಷಶ್ಚಿತ್ತಾಭಸ್ಮಾನುಲೇಪನಃ .. 25..
ಚಿಂತಾನಾಶಕರಶ್ಚಿತ್ತಸುಖದಶ್ಚಿತ್ತಪದ್ಮಭೂಃ .
ಚತುರಾತ್ಮಾಚತುರ್ಬಾಹುಶ್ಚತುರ್ವ್ಯೂಹಶ್ಚತುರ್ಮುಖಃ .. 26..
ಚತುರಥಕರಶ್ಚಾರ್ವೀಗಮ್ಯಶ್ಚ ಚತುರಕ್ಷರಃ .
ಅನಾದಿರಗದೋಽನಂತೋಽಜರೋಽಕ್ಷರವಿಚಾರಕಃ .. 27..
ಅಪ್ರಮೇಯೋಽನ್ತರಂಗೋಽಣುರನೂನೋಽನವರೋಽನಘಃ .
ಅಘಹಾಽನಘಚಿಂತ್ಯಶ್ಚ ಅಘಾಸುರನಿಸೂದನಃ .. 28..
ಅಘಸ್ಥಿರೋಽಗಸ್ತ್ಯನತೋಽಬಲಾಬಲದದೋಽವನಃ .
ಅಮೋಘವಿಕ್ರಮೋಽಗಮ್ಯೋಽನುತ್ತಾನೋಽನುತ್ತರೋಽಪರಃ .. 29..
ಅಪಾರೋಽಕೃತ್ರಿಮಾಚಾರೋಽಪಾರಾವಾರಗಭೀರಧೀಃ .
ಅತರ್ಕ್ಯೋಽನರ್ಘ್ಯಮಾಹಾತ್ಮ್ಯೋಽನೇಕಾಧಾರೋಽಲಯೋಽರಿಧೃತ್ .. 30..

ಅತ್ರಸ್ನುರಗಜಾಭರ್ತಾಽಗೇಶಯೋಽಙ್ಗಾರ್ಧವಾಶಿತಃ .
ಅಸಂಗೋಽವಿಭ್ರಮೋಽಭಂಗೋಽನ್ಧಘ್ನೋಽಬ್ಜಾಧೃತಶೇಖರಃ .. 31..
ಅಲಂಘ್ಯೋಽತೀಂದ್ರಿಯೋಽತೀಂದ್ರೋಽಗೋಜಾವಂಚನಪೇಶಲಃ .
ಅಸ್ತಭ್ಯಮೂರ್ತಿರಂತಜ್ಞೋಽನಂತಾರ್ಚಿತಪದದ್ವಯಃ .. 32..
ಅಚೇತ್ಯಶ್ಚಾಕ್ಷರೋಽಕೋಪೋಽಕುಸೃತಿರಮಲಾಂಬರಃ .
ಅಂಗಾರ್ಪಿತಪ್ರದಾಕುಶ್ಚ ಅಚಲಾಟನತತ್ಪರಃ .. 33..
ಅಮೋಘವಿಕ್ರಮೋಮರ್ತ್ಯಸ್ತುತೋಽಮೃತಪದೋಽಪದಃ .
ಅಮರಾರ್ಪಿತಸದ್ಭೋಗೋಽಭವೋಽಮ್ಬುಜಕೃತಾಸನಃ .. 34..

ಅಂಬುಜಾರ್ಚಿತಪಾದಾಬ್ಜೋಽರಜೋಽಫಲ್ಗುಮನೋರಥಃ .
ಅಹೀನಬಾಹುರಽಗ್ರಾಹ್ಯೋ ಹೀನಾಹಿತವಿಭೂಷಣಃ .. 35..
ಅಹೀನಭೋಗದೋಽಭೋಗೋಂಽಂಸಪೀಠಧೃತಭೂತಿಕಃ .
ಅಗ್ರಾಂಗನೋಽಙ್ಗದೋನಂಗಪ್ರೀತಿಕೃದಽಗಜಾರ್ಚಿತಃ .. 36..
ಅಗ್ರಗಣ್ಯೋ ಮಹಾಮಾತ್ಯೋಽಮದೋಽದಮವಿಭೇದಕಃ .
ಅಘೋಷಘೋಷ್ಯೋಽಘೋರಶ್ಚ ಅಮಲಾಮಲಖವಿಗ್ರಹಃ .. 37..
ಅಗ್ರದರ್ಶ್ಯಗ್ರಮಾತಾಚಾನಲಸೋಽಲಸಕೋಪನಃ .
ಅನೇಕಕೋಟಿದೋಽಕೋಟಿರರಕ್ತೋಽಲಕ್ಷ್ಯರೂಪಕಃ .. 38..
ಅಮೃತಾಂಶೋಽಮೃತಾಂಶುಶ್ಚಾಪ್ಯಮೃತೇಶ್ವರ ಏವಚ .

ಅಮೃತಾಂಶಪ್ರಸನ್ನಶ್ಚ ಅಮರೇಶೋಽಮರಾರಿಹಾ .. 39..

ಅಕಲ್ಯಕಲಹೋಽಕಲ್ಯೋಽಮೂರ್ತ್ತಾನಂದವಿಗ್ರಹಃ .
ಆಲೋಕ ಆಪ್ಲವೋಽಪ್ಯಾಲ ಆನಂದೇಶ್ವರ ಏವಚ .. 40..

ಆಮ್ನಾಯೋಽಥಾಗಮಜ್ಞೇಯ ಆಚಾರನಿಧಿರೇವಚ .

ಆಜ್ಞಾಧರೋಽಥಾಜ್ಯಭೋಗ ಇನಶ್ಚೇಭಮುಖಸ್ತಥಾ .. 41..

ಇಂದ್ರೈಂದುಕಲಾಧಾರೀ ಇಂದ್ರಜಾಲಪಟುಸ್ತಥಾ .

ಈಡ್ಯಈಶಾನ ಈರೀಚ ತಾಲಾಂಕಸ್ತಾಲ ವಿಗ್ರಹಃ .. 42..
ತಲಾತಲಗತೋಮಾಲೀ ಮಾಲ್ಯವಾನ್ಕಕುದೀ ತಥಾ .

ಕಲಂಕಹಾ ಕಪಾಲೀ ಚ ಕಾಲಿಕಾರಮಣಸ್ತಥಾ .. 43..

